
Mwongozo wa Afya na Usalama wa PPSD kwa ajili ya
Mwaka wa Shule wa 2022-23
Muhtasari
Madhumuni ya hati hii ni kubainisha mwongozo wa afya na usalama kwa ajili ya Shule za Umma za Providence (PPSD) kwa mwaka wa shule wa 2022-2023. Hati hii inatokana na Itifaki za Kuitikia Milipuko zinazotolewa na Idara ya Afya ya Rhode Island (RIDOH); mwongozo katika hati hii haukusudiwi kukinzana au kuchukua nafasi ya mwongozo unaotolewa na RIDOH, bali kutoa maelezo zaidi kuhusu sera mahususi za PPSD. Hati hii itasasishwa kadiri mwongozo wa nje au sera ya ndani inavyorekebishwa. Tutaendelea kufuatilia hali ya afya ya umma na mapendekezo kutoka kwa Vituo vya Kudhibiti na Kuzuia Magonjwa (CDC) na kurekebisha mwongozo huu ipasavyo. Mwongozo wa ziada utatolewa kwa wakuu/wasimamizi na wafanyakazi.

[bookmark: _Toc113280448]A. Kusafisha, Kuua Viini na Usafi wa Mikono

Shule zinapaswa kutumia Mwongozo wa Uendeshaji wa CDC kwa Shule za K-12 na Mipango ya Utunzaji wa Mapema na Elimu kwa ajili ya kusafisha, kuua viini na usafi wa mikono. Mwongozo huu unajumuisha usafi sahihi wa mikono, adabu ya kupumua, na kusafisha na kuua viini.

[bookmark: _Toc113280449]1. Itifaki za kufanya usafi
Usafishaji wa kawaida
PPSD na Aramark wameajiri wafanyakazi wa ziada ambao watafanya usafi wa ziada siku nzima kwenye majengo ya shule. Wafanyakazi watasafisha sehemu na vitu vinavyoguswa sana (kama vile, vitasa vya milango, vishikio vya sinki, chemchemi za maji) pamoja na mabafu. Zaidi ya hayo, First Student itatoa usafishaji wa kina kwa mabasi mwishoni mwa siku, ikiwemo kufuta sehemu zinazoguswa sana.

Usafishaji wa Kina
Katika tukio ambapo mtu anathibitishwa kuwa ameambukizwa COVID-19 ambapo mwanafunzi au mfanyakazi alikuwa kwenye jengo ndani ya saa 24 zilizopita, Aramark itafanya usafishaji wa kina. Hii ni pamoja na kusafisha kwa kina na kuua viini kwenye sehemu mbalimbali ndani ya darasa na hatua za uingizaji hewa zilizoelezwa hapa chini (angalia sehemu ya “Kuingiza hewa safi”. Aramark itaacha karatasi ya kusafisha kwenye mlango ili kuthibitisha kwamba usafishaji wa Kiwango cha 3 umekamilika.

[bookmark: _Toc113280450]B. Barakoa

Barakoa hazitahitajika kwa wanafunzi au wafanyakazi mwaka wa shule utakapoanza. Barakoa zinapaswa kuvaliwa na watu ambao wanapata nafuu au wameathiriwa na COVID-19 (angalia sehemu ya “Kuitikia Wanafunzi au Wafanyakazi Ambao Ni Wagonjwa” hapa chini) na vilevile wanapokuwa katika ofisi za muuguzi wa shule.

PPSD itaendelea kufuatilia mwongozo wa CDC na RIDOH kuhusu kuvaa barakoa. Kufikia wakati huu, CDC inapendekeza jumuiya zilizo katika "Kiwango cha Jumuiya cha idadi ya juu ya maambukizi ya COVID-19" kutekeleza uvaaji wa barakoa ndani ya nyumba. Iwapo mwongozo kuhusu barakoa utabadilika, PPSD itashiriki taarifa na wanafunzi, familia na wafanyakazi.

Iwapo barakoa zitahitajika kwa watu fulani, msamaha wa uvaaji wa barakoa utafanywa kwa aina zifuatazo za watu:
1. Watoto chini ya umri wa miaka 2.
2. Mtu mwenye ulemavu ambaye hawezi kuvaa barakoa, au hawezi kuvaa barakoa kwa usalama, kwa sababu ya ulemavu kama inavyofafanuliwa na Sheria ya Wamarekani Wenye Ulemavu (42 U.S.C. 12101 na inayofuata).
3. Mtu ambaye kuvaa barakoa kunaweza kusababisha hatari kwa afya ya mahali pa kazi, usalama, au wajibu wa kazi kama inavyobainishwa na miongozo husika ya usalama mahali pa kazi au kanuni za shirikisho. 

Wafanyakazi wanaoamini kwamba wanastahili msamaha chini ya kipengele cha 2 na 3 lazima wawasiliane na Ray Lambert (Raymond.Lambert@ppsd.org) ili wakague na kuidhinisha/kukataa ombi hilo. Vile vile, wanafunzi wanapaswa kuwasiliana na muuguzi wao wa shule ili kukagua na kuidhinisha/kukataa ombi.

[bookmark: _Toc113280451]C. Uchunguzi wa Dalili

Wanafunzi na wafanyakazi ambao ni wagonjwa na/au wana dalili zinazoonyesha kisa kinachowezekana cha COVID-19 wanapaswa kukaa nyumbani, kuwasiliana na mtoa huduma wao wa afya na kupimwa. Wafanyakazi na wazazi/walezi wanahimizwa sana kufuatilia watoto wao kwa dalili za magonjwa ya kuambukiza kila siku kupitia uchunguzi wa dalili wa nyumbani. Wilaya itatuma mawasiliano kwa wanafunzi, familia, na wafanyakazi wote ili kuwakumbusha kuhusu jukumu lao la kujifuatilia wenyewe kwa ajili ya dalili. Zaidi ya hayo, shule lazima zichapishe alama za dalili kwenye malango ya jengo lao.

[bookmark: _Toc113280452]D. Wageni wa Shule

Wageni wanaweza kuingia kwenye jengo la shule.  Rekodi ya siku 30 ya wageni wote inahitajika kwa ajili ya ufuatiliaji. Kumbukumbu zinapaswa kuonyesha tarehe, nambari ya simu ya mawasiliano, na saa za kuwasili/kuondoka.  Wageni wote lazima watii sera na itifaki za LEA au za COVID-19 za shule.

[bookmark: _Toc113280453]E. Michezo na Riadha
Kwa michezo inayotambuliwa kuwa na mawasiliano ya karibu, endelevu, wanariadha wanapaswa kushiriki katika upimaji wa kila wiki usio na dalili unaosimamiwa na Shule za Umma za Providence. Kwa majira ya kupukutika kwa majani, mpira wa miguu unatambuliwa kama mchezo wa mgusano. Kwa kuongezea, wanariadha wote wanafunzi watahitajika kutia saini uthibitisho kwamba watasalia nyumbani kutoka shuleni na shughuli za michezo ikiwa wana dalili.

[bookmark: _Toc113280454]F. Usafiri kupitia Mabasi na Usafiri wa Wanafunzi

Hakuna vikwazo vya idadi kwa usafiri wa shule. Inapendekezwa kwamba wanakaya wakae pamoja katika kiti kimoja inapowezekana.

Wafanyakazi wanapaswa kufungua madirisha ili kuboresha uingizaji hewa wakati haisababishi hatari ya usalama. 

[bookmark: _Toc113280455]G. Vifaa vya Kujikinga (PPE)

Shule zitapokea kiasi cha kutosha cha PPE kwa madarasa yote na sehemu za ofisi, ikiwemo:
· Barakoa zinazotumika mara moja na kutupwa zinapaswa kutolewa kwa wafanyakazi au wanafunzi.
· Kitakasa mikono kwa ajili ya madarasa, ofisi, na nafasi zote za pamoja ambapo sinki/sehemu za kunawia mikono hazipatikani.
· Dawa ya kuua viini au vifutio kwa ajili ya madarasa, ofisi na nafasi zote za pamoja.
· Gauni na glavu kwa wauguzi wa shule.

Shule zitapokea vifaa vilivyotajwa hapo juu kwenye madarasa yote, na kujazwa tena kwa mwaka wa shule. Wafanyakazi wanapaswa kuwasiliana na mwalimu mkuu wao au msimamizi ikiwa PPE ya ziada itahitajika, ambayo itajazwa tena kutoka kwenye ghala kuu.

Ikiwa mfanyakazi yeyote ana hali ya kinga dhaifu, anaweza kutaka kushauriana na daktari wake kuhusu PPE yoyote ya ziada.  Unapokaribiana au kutibu mgonjwa anayeshukiwa au kuthibitishwa kuwa na COVID-19, PPE inayopendekezwa inajumuisha kipumulio cha N-95 (au barakoa ikiwa N-95 haipatikani), kinga ya macho (miwani mikubwa au ngao ya uso), glavu na gauni. 

[bookmark: _Toc113280456]H. Uingizaji wa Hewa Safi

Ili kusaidia uingizaji hewa safi wakati wa janga la COVID-19, madarasa yote yana vifaa vya kusafisha hewa vinavyotumia vichungi vya MERV13 ambavyo vinakidhi au kuzidi mapendekezo ya CDC kuhusu mabadiliko ya hewa kwa saa (ACH). Kila shule itakuwa na mgao wa kutosha wa vichungi mbadala vya vitengo vya kusafisha hewa; walezi wa shule watabadilisha wakati ubadilishaji ni muhimu. Visafishaji vya hewa vinapaswa kuwekwa angalau futi 2 kutoka kwa ukuta na vinapaswa kuwashwa kwa viwango vya juu vya uingizaji wa hewa safi. 

Kufungua madirisha na au milango wakati hali ya hewa inaruhusu husaidia kuboresha uingizaji wa hewa safi na kupunguza maambukizi ya virusi. Uingizaji na utokaji hewa safi ni bora na unaweza kupatikana kupitia feni zilizowekwa kwenye madirisha au kwa mchanganyiko wa milango na madirisha wazi. Uingizaji wa hewa safi unaboreshwa kwa kila inchi ya ziada ambayo dirisha linafunguliwa. Kutumia visafishaji hewa na kufungua madirisha/milango ili kuongeza uingizaji wa hewa safi kutaruhusu uboreshaji mkubwa zaidi wa uingizaji wa hewa safi darasani.

[bookmark: _Toc113280457]I. Kuitikia Wanafunzi na Wafanyakazi ambao ni Wagonjwa

Wanafunzi na wafanyakazi ambao ni wagonjwa na/au wana dalili zinazoonyesha kisa kinachowezekana cha COVID-19 wanapaswa kukaa nyumbani, kuwasiliana na mtoa huduma wao wa afya na kupimwa. 
[bookmark: _c6uwa6sjdvv8]
[bookmark: _Toc113280458]1. Watu wenye dalili
Ikiwa mwanafunzi au mfanyakazi ni mgonjwa na ana uwezekano wa kuwa na COVID-19, hapaswi kuja shuleni au kazini na anapaswa kupimwa. Ikiwa mwanafunzi au mfanyakazi wa shule atapatikana kuwa ameambukizwa, anapaswa kuwasiliana na muuguzi wake wa shule; wafanyakazi wa ofisi kuu wanapaswa kuwasiliana na Donna O'Connor (donna.oconnor@ppsd.org).

Mwanafunzi akionyesha dalili za COVID-19 zinazoashiria kisa kinachowezekana shuleni, mwanafunzi huyo anapaswa kuhamishwa hadi sehemu tofauti katika jengo na apewe barakoa. Mfanyakazi akionyesha dalili za COVID-19, anapaswa kumjulisha msimamizi wake na kwenda nyumbani kwa siku moja kabla ya kupimwa. Wanafunzi na wafanyakazi wanaweza kupata kipimo kutoka kwa muuguzi wa shule.

[bookmark: _Toc113280459]2. Watu ambao wanapatikana kuwa na COVID-19
Mtu yeyote ambaye atapatikana kuwa na COVID-19, bila kujali hali yake ya chanjo, anapaswa kukaa nyumbani na kujitenga kwa angalau siku 5. Kisha anaweza:
· Kurudi shuleni siku ya 6, ikiwa hana dalili au dalili zake zinaimarika, na amekuwa bila homa kwa saa 24 (bila kutumia dawa za kupunguza homa). Anapaswa kuvaa barakoa inayotoshea vizuri kwa siku 5 za ziada akiwa shuleni, nyumbani, na wengine; au
· Ajitenge nyumbani hadi dalili zake ziwe bora na amekuwa bila homa kwa saa 24 (bila kutumia dawa za kupunguza homa). Anapaswa kuvaa barakoa inayotoshea vizuri shuleni na nyumbani kwa muda uliosalia wa siku 10 kutoka mwanzo wa dalili au tarehe ya ukusanyaji wa vielelezo ikiwa hana dalili.

[bookmark: _Toc113280460]3. Watu ambao wamekaribiana na mtu aliyeambukizwa COVID-19
Wanafunzi na wafanyakazi wasio na dalili ambao wameathiriwa na COVID-19, bila kujali hali ya chanjo, wanapaswa:
· Kujifuatilia kwa ajili ya dalili kwa siku 5, na
· Kuvaa barakoa inayotoshea vizuri kwa siku 10.


[bookmark: _Toc113280461]J. Upimaji wa Shule

Wanafunzi walio chini ya umri wa miaka 15 watahitajika kuwasilisha fomu ya ridhaa kwa ajili ya upimaji usio na dalili na wa dalili. Wanafunzi ambao wana fomu ya ridhaa kwenye faili kutoka mwaka wa shule uliopita hawahitaji kuwasilisha fomu mpya kwa mwaka huu wa shule. Mzazi au mlezi yeyote anayetaka kuondoa kibali cha kupima anaweza kufanya hivyo kwa kuwasiliana na muuguzi wake wa shule.
[bookmark: _7je2bfw6yzuw]
[bookmark: _Toc113280462]1. Upimaji usio na dalili
Katika wiki nne za kwanza za shule, baada ya mapumziko ya shule, na iwapo Kaunti ya Providence inaingia katika "Kiwango cha Jumuiya cha idadi ya juu ya maambukizi ya COVID-19", shule za PPSD zitatoa vipimo vya kila wiki visivyo na dalili kwa wanafunzi na wafanyakazi kwa hiari. 
 
[bookmark: _Toc113280463]2. Upimaji wa dalili
Mbali na upimaji usio wa dalili, wauguzi watakuwa na vifaa vya kupima iwapo mwanafunzi au mfanyakazi atakuwa na dalili siku nzima, au iwapo kesi nyingi chanya shuleni zitalazimu upimaji wa ziada wa watu wasio na dalili.

[bookmark: _Toc113280464]K. Kukuza Chanjo

Chanjo inasalia kuwa mkakati madhubuti zaidi wa kuwaweka watoto na familia wakiwa na afya njema na wanafunzi kujifunza na kushiriki katika shughuli za ziada ana kwa ana. Pata habari zaidi katika C19vaccineRI.org. RIDOH inawahimiza sana wanafunzi, wafanyakazi na familia zote zinazostahiki kupata chanjo na nyongeza ya chanjo.

[bookmark: _Toc113280465]L. Mawasiliano

Shule zitaarifu familia kuhusu uwezekano wa kuambukizwa COVID-19.

